
ᬭᬾᬭᬾᬓᬶᬭᬶᬕ᭄ᬓᬶᬭᬶᬕ᭄᭞ᬫᬦ᭄ᬤᬸᬕᬫᬯᬸᬚᬦ᭄ᬋᬓᭀ᭞ᬫᬦ᭄ᬤᬵᬫᬓ᭄ᬱᬳᬗᬾᬳᬶᬚᬸ᭞ᬧᬮ᭄ᬬᬢᬾᬲᬸᬩᬵᬋᬗᬲ᭄᭞ᬮᬶᬯᬢ᭄ᬭᬶᬫ᭄ᬭᬶᬫ᭄᭞ᬫᬸᬜᬶᬦ᭄ᬳᬶᬲ᭄ᬫᬭᬾᬩᬗ᭄ᬕ᭄ᬭᬲ᭄᭟ᬦᬾᬗᬩᬲᬳᬗᬾᬋᬗᬲ᭄᭞ᬢ᭄ᬯᬭᬫᬦᭀᬮᬶᬄᬓ

ᬳᬸᬭᬶ᭞ᬧᬢᬶᬓ᭄ᬧᬸᬕ᭄ᬧᬢᬶᬧᭀᬳᭀᬓ᭄᭞ᬲᬳᬗᬾᬳᭂᬗ᭄ᬲᬸᬢᬶᬦ᭄ᬳᬫ᭄ᬩᬸᬂ᭞ᬳᬫ᭄ᬧᬶᬕᬂᬮᬯᬸᬢ᭄ᬫᬦᭂᬫᬄ᭞ᬢ᭄ᬓᭂᬤ᭄ᬚᬦᬶ᭞ᬤᬶᬩᬜ᭄ᬘᬶᬗᬄᬫᬗ᭄ᬕᭂᬄᬕᭂᬳᬂ᭟ᬲ᭄ᬤᭂᬓ᭄ᬢᬶᬦᬗ᭄ᬓᬶᬮ᭄ᬲᬂᬦᬵᬣ᭞ᬧᬶᬦᬋᬓ᭄ᬤᬾᬦᬶᬂᬧ᭄ᬭᬫᬦ᭄ᬢ᭄ᬭᬶ᭞ᬫᬗ᭄ᬭᬯᭀᬲᬶᬦ᭄ᬥᬲᬂᬓᬢᭀᬂ

᭞ᬭᬶᬂᬤᭂᬳᬵᬧᬸᬢ᭄ᬭᬦᬾᬳᬬᬸ᭞ᬓᬬᬸᬦ᭄ᬤᬦᬾᬢ᭄ᬯᬄᬫᬗ᭄ᬮᬫᬃ᭞ᬲᬶᬭᬧᬢᬶᬄ᭞ᬲᬫᬶᬚ᭄ᬭᬶᬄᬫᬜ᭄ᬚᬯᬸᬫᬦ᭄᭟ᬦᬾᬗᬩᬲᬳᬗᬾᬢ᭄ᬓᬵ᭞ᬚᬸᬫᬸᬚᭀᬕ᭄ᬮᬦ᭄ᬰ᭄ᬭᬶᬪᬹᬧᬢᬶ᭞ᬢᬸᬫᬸᬮᬶᬄᬫᬳᬢᬸᬃᬳᬮᭀᬦ᭄᭞ᬤᬸᬄᬤᬾᬯᬵᬭᬢᬸᬧᬸ

ᬓᬸᬮᬸᬦ᭄᭞ᬢᬶᬢ᭄ᬬᬂᬫᬫᬗ᭄ᬕᬶᬳᬶᬦ᭄ᬳᬦᬓ᭄᭞ᬮᬶᬯᬢ᭄ᬧ᭄ᬓᬶᬓ᭄᭞ᬫᬯᬱ᭄ᬝᬵᬩᬕᬸᬲᬸᬫ᭄ᬩᬭᬵ᭟ᬭᬶᬂᬧᬦ᭄ᬢᬶᬮᭀᬃᬫᬳᬬᬸᬩᬦ᭄᭞ᬮᬶᬯᬢ᭄ᬩᭀᬘᭀᬓᬾᬳᬤᬶᬳᬶ᭞ᬲᬂᬧ᭄ᬭᬪᬹᬗᬦ᭄ᬤᬶᬓᬵᬳᬮᭀᬦ᭄᭞ᬓ᭄ᬫᬫᬮᬶᬧ᭄ᬢᬦ᭄ᬭᬸᬭᬸᬄ᭞

ᬧᬺᬫᬦ᭄ᬢ᭄ᬭᬶᬓ᭄ᬫᬫᬚᬮᬦ᭄᭞ᬫᬶᬯᬄᬧᬢᬶᬄ᭞ᬬᬾᬜᬵᬢᭀᬂᬗᬵᬔ᭄ᬬᬳᭂᬜᬓᬂ᭟ᬕᬾᬕᬾᬃᬧᬢᬶᬄᬫᬦ᭄ᬢ᭄ᬭᬶᬮᬸᬗ᭄ᬳᬵ᭞ᬫᬗ᭄ᬭᬸᬭᬸᬄᬭᬳᬤᬾᬦ᭄ᬫᬦ᭄ᬢ᭄ᬭᬶ᭞ᬓᬢᬸᬢᭀᬦ᭄ᬱᬶᬭᬲᬂᬓᬢᭀᬂ᭞ᬫᬗ᭄ᬓᭀᬫᬗᬺᬋᬄᬯᭀᬂᬩᬕᬸᬲ᭄᭞ᬯᬸᬚᬦ᭄ᬩᬗᭂᬢ᭄ᬮᬄ

ᬓᭀᬦᬦᬵ᭞ᬲᬫ᭄ᬧᬸᬦ᭄ᬫᬗ᭄ᬓᬶᬦ᭄᭞ᬧᬤᬵᬳᬦᬸᬘᬸᬧ᭄ᬭᬶᬂᬳᬮᬲ᭄᭟ᬢᬦ᭄ᬤᬸᬧ᭄ᬭᬧ᭄ᬢᬵᬭᬶᬂᬓᬬᬗᬦ᭄᭞ᬧᬤᬵᬚᬸᬫ᭄ᬭᭀᬚᭀᬕ᭄ᬳᬕ᭄ᬮᬶᬲ᭄᭞ᬓᬧᬗ᭄ᬕᬶᬄᬭᬤ᭄ᬬᬦ᭄ᬧᬚᭀᬗ᭄ᬓᭀᬓ᭄᭞ᬢ᭄ᬯᬶᬩᬕᬸᬲ᭄ᬦᬾᬳᬯᬸᬓᬸᬤ᭄᭞ᬤᬾᬳᬯᬸᬓᬸᬤ᭄ᬮᬶᬯᬢ᭄ᬳᬮᬵ᭞

ᬳᬤᬸᬄᬘᬳᬶ᭞ᬩ᭄ᬮᬶᬢᬸᬢᬸᬲᬦ᭄ᬲᬂᬦᬵᬣ᭟ᬮᬫᬸᬦ᭄ᬘᬳᬶᬚᬦᬶᬲᬸᬓᬵ᭞ᬧᬗᬦ᭄ᬤᬶᬓᬵᬦ᭄ᬰ᭄ᬭᬶᬪᬹᬧᬢᬶ᭞ᬚᬮᬦ᭄ᬓᬩᬜ᭄ᬘᬶᬗᬄᬋᬓᭀ᭞ᬳᬶᬗ᭄ᬕᬶᬄᬲᬦ᭄ᬤᬶᬓᬦ᭄ᬲᬂᬧ᭄ᬭᬪᬸ᭞ᬳᬸᬚᬦᬾᬲᬕᬾᬢᬦ᭄ᬢᭂᬭᬂ᭞ᬮᬄᬤᭀᬂᬫᬃᬕ᭄ᬕᬶ᭞ᬚᬦᬶᬲᬋᬂ

ᬓᬩᬜ᭄ᬘᬶᬗᬄ᭟ᬲᬕ᭄ᬭᬳᬦ᭄ᬭᬭᬶᬲ᭄ᬫᬫᬃᬕ᭄ᬕᬵ᭞ᬢᬦ᭄ᬓᭀᬘᬧᬜᬭᬶᬂᬫᬃᬕ᭄ᬕᬶ᭞ᬧ᭄ᬭᬧ᭄ᬢᬵᬭᬶᬂᬩᬜ᭄ᬘᬶᬗᬄᬋᬓᭀ᭞ᬚᬸᬫᭀᬚᭀᬕ᭄ᬮᬯᬦ᭄ᬲᬂᬧ᭄ᬭᬪᬸ᭞ᬲᬂᬧ᭄ᬭᬪᬸᬕᬯᭀᬓ᭄ᬦᭀᬦ᭄ᬢᭀᬦᬂ᭞ᬦᬾᬦᬾᬚᬦᬶ᭞ᬲᬬᬦ᭄ᬚᭂᬚᭂᬮ᭄ᬤᬶ

